
 د زابلي مرکز په اړه

پر تحلیل تمرکز لري. موږ څېړو چې د افغانستان تجربې په  ۍد زابلي مرکز د افغانستان او سیمې پر اقتصادي څېړنو او د پالیس

ورته شرایطو لرونکو اقتصادونو کې څه ډول ګټورې تمامېدای شي، او افغانستان د دغو هېوادونو له تجربو څخه څه زده کولای 

 .شي

وهې پر ځای د شخصي نظرونو له بده مرغه، په افغانستان او ورته هېوادونو کې اقتصادي بحثونه ډېر ځله د تخصص او مسلکي پ

پر بنسټ ترسره کېږي. موږ هڅه کوو چې د اقتصادپوهانو او متخصصینو غږ پیاوړی او د هغوی نظرونه او څېړنې له خلکو سره 

 شریکې کړو، څو پرېکړې د شواهدو او کره معلوماتو پر بنسټ وشي.

 پر بنسټ د پرېکړو ملاتړد شواهدو · د متخصصینو د غږ پیاوړتیا · د اقتصادي څېړنو پرمختګ 

 

 

 د خپرونې د حوالې ورکولو څرنګوالی

د مرستو بیاځلي ارزونه: د بهرنۍ مرستې او پرمختګ په اړه د درېیو لیدلورو پرتلیزه څېړنه. د زابلي مرکز (. ۲۰۲۶مشتاق رحیم )

 د تحلیل مرکز. ۍد کتاب کره کتنه او پرتلیز تحلیل. کابل: د مجید زابلي د اقتصادي څېړنو او پالیس

 

 یادونه او سلب مسؤلیت

په دې خپرونه کې څرګند شوي نظرونه د لیکوال خپل نظرونه دي او په حتمي ډول د زابلي مرکز، د هغه د مدیره پلاوي یا تمویل 

 کوونکو د نظرونو څرګندونه نه کوي.

 سریزه. ۱

ع د بشري هوساینې، سوکالۍ، او ټولنیز او اقتصادي پرمختګ د ترلاسه کولو هڅه د پوهانو او پالیسي جوړوونکو لپاره یوه مهمه څېړنیزه موضو 

 په توګه وړاندې شوي، د درملنې ه خوا د فقر او وروسته پاتې واليپوهانو ل پاتې شوې ده. ګڼ شمېر دولتي او اقتصادي سیستمونه د مفکرینو او 

وروسته پرمختللو هېوادونو دا پر  مې نړیوالې جګړېته د رسېدو لپاره مبارزه کوي. له دویکچې خو نړۍ لا هم د بشري پرمختګ د قناعت وړ 

د دوه اړخیزو او  .له فقر څخه اقتصادي ثبات، پرمختګ او هوساینې ته ورسېږيتر څو  سره مرسته وکړي، وګڼله چې بېوزلو هېوادونو  هځان لازم

خو  ،میلیاردونه ډالر ورکړل شوي دي منځه وړو لپاره د نړۍ بېوزلو هېوادونو او سیمو ته د فقر او وروسته پاتې والي د له اړخیزو مرستو له لارېڅو 

 .هېوادونه د فقر او وروسته پاتې والي په کړکېچ کې ګېر پاتې ديڅلورمه برخه لا هم میلیاردونه انسانان او نږدې د نړۍ 

بحث کوي چې ولې بېوزلي لا هم د پراخو مالي او تخنیکي پانګونو سربېره دوام لري.  ېپر دو پوهانو او څېړونکو لیکلي، ی، چې درېدرې کتابونه

پوستي  سپیند  »، ویلیم ایسټرلي په «یبدېل څه د یې غوره افریقا لپارهد او  اغېزمنې نه دي ېمرستې: ولې مرست ېمړ »دامبیسا مویو په خپل کتاب 
سختې چې هېوادونه له  نه دي توانېدليکې دا استدلال کوي چې دودېزې بهرنۍ مرستې « فقیران میلیاردیو د »ر په خپل کتاب یاو پال کالی ،«پېټی

 ، ترکتنه وکړيبیاته  یوستراتیژ وخپل باید هېوادونه ه کوونکي. دوی استدلال کوي چې مرستروان کړيراوباسي او د پرمختګ پر لور یې  بېوزلۍ

د پلان پراختیایي مرستو د لا اغېزمنتیا لپاره دې رسته د فقر او وروسته پاتې والي پر وړاندې یوه مؤثره وسیله شي. لیکوالان وړاندېز کوي چې څو م

 وېش پر څرنګوالي يلیکوالان د مرستو د اوسن. نوموړي وکتل شيبیاځلې  تګلارېبودېجې تخصیص د ش، او ېجوړونې، پروګرام پراختیا، مرستو و 

 ، او حسابۍحکومتول ېد بنسټیزو ادارو پراختیا، ښ باید کېه دې او د شرطونو پر بنسټ د مرستو د ورکړې غوښتنه کوي چې پ شک څرګندوي

 .زیات تمرکز وشي باندېورکونې 

 د کتابونو بیاکتنه. ۲

 (Dead Aid)مړې مرستې   ۲.۱

 سختهیوه  وپه افریقا کې د بهرنۍ مرستچی  ، لیکل شوی اثر دی،دامبیسا مویو ،اقتصاد پوهې هېواد د زامبیا کېکال زېږدیز  ۲۰۰۹ مړې مرستې په
 بهرنۍ مرستې افریقا ته د ګټې پر ځای د تړاو یا اتکاء، چې کچې استدلال کويمویو آن تر دې  . (D. Moyo, 2010)  انتقادي شننه وړاندې کوي

ننګوي چې ګواکې  باورپخوانی هغه نوموړې فصل کې،  لومړيپه خپل  .رامنځته کړې دهناوړه حکومتولۍ، او فساد یوه ناوړه او دوامداره کړۍ 
او دا چې بهرنۍ مرستې به افریقا ته دا توان ورکړي چې خپل اعظمي ظرفیت ته ورسېږي او په  د افریقا د پرمختیایي ستونزو حل لاره ده، ېمرست

د ترلاسه کولو زمینه برابره کړي او دا سیمه به سوکاله ظرفیت ول به افریقا ته د خپل اعظمياو دا چې د بهرنیو مرستو ورک .یوه سوکاله سیمه بدله شي
افریقا لا هم سره له دې  خوڅخه پورته پانګونه شوې ده،  ډالرو ریلیونټیو له  په افریقا کې د مرستو له لارې چې نوموړې استدلال کوي .شي

مویو پر هغو زیانونو تمرکز کوي چې له مرستو سره تړلي  .لا هم خراب دي کې هېوادونو ډېری د ژوند شرایط د دې وچې په  بېوزله پاتې ده او 
فرضي خو هغې له دې  .به توګه یادوي صنعت هیو د سکتور  د مرستېله خوا پر ګټو ولاړه پانګونه بولي او  ه کوونکومرسته د مرستنوموړې دي؛ 

په ملاتړ  د مرسته کوونکود یونیسف له خوا  بېوزله هېوادونه به له کومو پایلو سره مخ وای؟سترګې پټې کړي چې که مرستې نه وای، بدیل حالت 
 په ده؛ شوې راټيټه سلنه ۶۱د مړینې نړیواله کچه د کم عمره ماشومانو  څخه پنځو کلونو په پایله کې، دد ماشومانو د مړینې د کمولو پروګرامونو 

ده   شوې ټیټهته راتنو  ۳۷کال کې  ۲۰۲۳په چی خوشبختانه دا کچه  ،ړه کېدلم ۹۴ څخه یی ماشومانوزېږېدلو   نويو ۱۰۰۰ وهر  لهکال کې  ۱۹۹۰
(Child Mortality, 2025) . کال کې د ۲۰۲۱د اټکل له مخې، په HIV  سلنه  یوازې  ۶۷میلیونه انسانانو له ډلې  ۳۸.۴ درلودونکيیا اېډز ناروغۍ

سره ه کوونکو هېوادونو له ګڼو مرست (WHO) سازمان یينړیوال روغتیا .(E. Moyo et al., 2023)افریقايي صحرا له سوېلي هېوادونو څخه وو د 
 .(WHO, 2024) یوځای د دې ناروغۍ د نړیوال غبرګون مشري کړې

وخت د ډېری مرستې  له شرطونو پرتهچې  څرګندويمویو  هڅوي.حکومتولي  کمزورېفساد او  ېکوي چې مرست یاد کتاب په دې هم تمرکز
د مرسته کوونکو د چلند اخلاقي  نوموړې .لپاره کاروي سرپرستۍد خپلو شخصي ګټو یا سیاسي یې  هغوی چې فاسدو مشرانو لاس ته ورځي،

هغو هېوادونو  د هغې په باور، لري. ته د لا زیاتو مرستو په ورکولو تمرکز  ( هم روښانوي چې پر بنسټ یې ناکام دولتونوMoral Hazardخطر )
 د پالیسۍ په کچه لهچې  ره کړېد مشرانو لپاره دا زمینه براب ؛پسې مرستو ورکول چې د پالیسیو د بدلون او بنسټیزو اصلاحاتو وړتیا نه لريته د پرله
ټینګار کوي چې د په دې له مخې، مویو  بحثد دې  .دی په افریقا کې د اصلاحاتو بهیر ورو کړی چارې ېړو تېښته وکړي چې دېکسختو پر

به هېوادونه  د هغې په باور، دا تګلاره .په تدریجي ډول پای ته ورسېږيپنځو تر لسو کلونو په موده کې باید افریقايي هېوادونو ته د مرستو ورکول 
ګ لامل شي. پر بېوزلو هېوادونو د مرستو بندون چې د ا به د پرمخت اړ کړي چې د پالیسیو او بنسټیزو اصلاحاتو په برخه کې سختې پرېکړې وکړي

کړي، نور په اړه د نوموړې نظریې سره، هغه دا چې دا به د آسانه سرچینو بهیر ودروي او هېوادونه به وهڅوي څو د کورنیو او پایدارو سرچینو لټه و 
 . (Micheal, 2025) کارپوهان هم موافق دي

، خو د پالیسیو یاقتصادي پرمختګ اساس د-ه هم د پالیسیو جوړول او بنسټیز اصلاحات د ټولنیزچې که څ حقیقت له پامه غورځويخو مویو دا 
او ډفلو  يبنرج. دياو تخنیکي وړتیاوو ته اړتیا لري، چې دا دواړه په اقتصادي لحاظ بېوزلو هېوادونو کې محدوده  سرچنیوتل مالي  پلي کول

کړې، او د ، ناکافي زدهناروغتیاده، لکه ټولګه ستونزو  لازمو او ملزوموبلکې د یو شمېر  ،یباور لري چې فقر یوازې د پیسو کمښت نه د کلک
، باور لري له لارې تجربه کړې (RCTs) شرایطو کې یې د تصادفي کنټرول شویو ازموینوبېلابېلو دا دوه پوهان، چې په  .پورونو د لاسرسي نشتوالی

ورته وخت په  .(Banerjee & Duflo, 2012) د معقولو پرېکړو په ګډون سترې اغېزې ولريۍ برنامې کولای شي د پالیسي پر کچه کوچن چې
کالییر ټینګار  .دینه  ی، خو هغه د مرستو د بندېدو پلو اغېزمنه نه ده د مرستو دودیزه تګلارههم دا مني چې  ر څېړونکیر په څېیکې، د پال کالی

پر لور روان ، ورو ورو د پرمختګ د بېوزلۍ په دام کې ګېر دي، کولی شي هغه هېوادونه چې ې مرستېستراتیژیکله اجراتو سره تړلې کوي چې 
 .(Collier, 2009) کړي

په بهرنیو هېوادونو کې د مېشتو کډوالو له لورې حوالې  ، اود کوچنیو پورونو ورکړه )مایکروفایننس(،هپانګون ۍ مستقیمه، بهرنيمویو سوداګر 
یو بشپړ فصل د چین د مرستو ماډل ته  نوموړې ره د پایدار پرمختګ د ترلاسه کولو بدیلې لارې ګڼي. په همدې لړ کې،افریقا لپاد  )ریمیټینسیز(

د ستونزې د حل  ، ځکه هغه ټینګار کوي چېی دید دې نظریې ملاتړ کالییر هم  .یځانګړی کړی چې په افریقا کې د پانګونې پر بنسټ ولاړ د
، تر څو هغوی رقابتي د سوداګرۍ ځانګړي امتیازونه ورکړل شي د رقابت په موخه نړیوال بازار کې هېوادونو ته پهلو باید د نړۍ تر ټولو بېوز  لپاره

چاپېریال، د شواهدو پر بنسټ مناسب پانګونې  په ټولنه کې د باید او بهرنۍ پانګونه پراختیا ومومي. خو د دې موخې د تحقق لپاره پاتې شي
ماډل د غوره بدېل په توګه ومنل  د پانګونې ، مخکې له دې چې د چینوخت کېپه ورته   .موجوده وي پانګه شريپالیسي جوړونه، او مسلکي ب

ې موضوع پاتې شو  د پوهانو ترمنځ د بحث یوه لویه debt-trap په تېرو لسو کلونو کې د چین د پورونو دام یا څېړنې او شواهدو ته اړتیا ده.  شي،
یوه داسې دام په  پراخو پانګونو ته د باندې چې د چین لپاره ستراتیژیک اهمیت لري، په سترو بنسټیزو پروژو ههېوادونو هغپه  ځینې پوهان .ده

استدلال کېدی له همدې امله  نو  (Chellaney, 2017).منونکي پرېږديسترګه ګوري چې پور اخیستونکي هېوادونه د چین تر نفوذ لاندې زیان
 له ستروکمښت  بېوزلۍهمداراز، د . نشته څېړنېتجربوي  کافي د منلو لپاره دې ماډل د غوره بدیل په توګه داو ی وختي د اوسه ډېرچې تر  شي

لویې ستونزې یو سطحي تحلیل ګڼل کېږي، ځکه دا ستونزه په ناپراخې بشري  ېد یو  ؛کويترسره  یې چې  لکه چین ،پروژو سره تړل بنسټیزو
د زیربناوو په  همدارازاو و ، جیوپولیتیکي واقعیتونوسیاسي او مدني ټولنیز جوړښتون ي، کمزور تشهحکومتولۍ، د پالیسیو او قوانینو  خرابېپانګې، 

   .رېښې لري ېکمښت کې خپل

 وارزوي له سره رېتګلا خپلې  بسپنه ورکوونکې ټولنې دې ته وهڅوي ترڅو سره دا وړتیا لري چې دلایلو سره اروونکوپه ټوله کې، دا کتاب له پ
 نوموړېکه څه هم مویو د مرستو اغېزناکتیا له حده ساده کړې، خو   .موجوده وضعیت ننګوياثر د بهرنۍ مرستو په اړه دودیز تفکر او همداراز، دا  .

 .ووهيزنګ  ۍخبردار  ې پياوړېلپاره د یو  بنسټونو او مرستندویه بسپنه ورکوونکوپه دې کتاب کې وتوانېده چې د 

 د سپین پوستي د اوږو بار  ۲.۲ 

. دا کتاب دی ویلیام ایسټرلي لخوا لیکل شوی سلاکار چې د اقتصادپوه او نړیوال بانک پخواني ید اثرکال م ۲۰۰۶ د  د اوږو بار پوستيد سپین 
يې  تګلارېدودېزې  پر مرستو بسپنه ورکوونکو داو د  راڅرګند شولمو کلونو په پیل کې ۲۰۰۰چې د  ید هغو علمي آثارو له جملې څخه د

د بېوزلۍ په  ته د تګلارې له امله له پورته څخه ښکته لوري مرستې ۍچې د لوېدېځو هېوادونو بهرنی دا د استدلالنیوکه وکړه. د کتاب اصلي 
ستر له هېوادونو  پر بېوز روکراسيیدي. هغه استدلال کوي چې د مرستندویه حکومتونو او څو اړخیزو بنسټونو بډایه بې ناکامې شو  کمولو کې

« وونکيپلان» د دې چارو رهبري نوموړی. نوموړي ولس ته چې دوی یې د مرستې هڅه کوي، ځواب ویوونکي نه ويخو تپي، پرمختیایي پلانونه 
، دا هغه ليبو « لټونکي» یېایسټرلي  رامنځته کیږي چېخلکو لخوا  يځایسیمه ییزو اړتیاوو ته اغېزمن او تلپاتې ځواب د  ،اندبولي. د هغه په 
.  (Easterly, 2006)لارو په لټه کې وي او د خلکو د واقعي اړتیاوو پر بنسټ عملي حلد تګلارې له ښکته څخه پورته لوري ته کسان دي چې 

زله ټولنو د بېو دواړه پدې باور دي چې اوسنی د مرستو نظام د  استدلال په یوه مهم اړخ کې د مویو له نظریې سره همغږی دی، دوید ایسټرلي 
 یعنې کول غواړي محلي چې ایسټرلي د مرستو د پرې کېدو غوښتنه نه کوي، بلکې د مرستو  یتوپير دا دیی بدلون وړتیا نه لري. خو له مویو سره 

 .و ولرياړتیاوو سره مستقیم تړا محليچې له  ترتیب شي برنامېداسې  او حل لارو پرځای دې ترتیب شویو تګلارو وړاندېله  د ټولو لپاره

ه . نوموړی د پلان جوړونې او پروګرامونو تې دیګټه اخس څخهتجربوي شواهدو او واقعي کیسو  له ایسټرلي پیاوړتیا لپاره لا استدلال دکتاب کې د 
 خپلبانک، بسپنه ورکوونکي او څو اړخیز بنسټونه؛ لکه ملګري ملتونه او نړیوال  چې  په برخه کې یوې مهمې ستونزې ته اشاره کوي او  وايي

ټولنیز -ل، پېچلی او له خپل ځانګړي سیاسيېییز او فرعي سیاق یو له بله بایسټرلي وایي، هر سیمهماډلونه یا تګلارې پر ټولو هېوادونو تپي. 
صادفي ت د کې نوموړی پخپل استدلال .دیلارو له لارې ممکن  حل يستونزو حل یوازې د ځای يد ځای، سره مل وي. له همدې امله پېچلتیاوو

دا هغه تګلاره ده چې لومړی ازمویل شوې، پرې ی. او ډفلو له نظریاتو سره همغږی د بینرجيد د تګلارې اړونده  (RCTs) کنټرول شویو تجربو
 په پراخه کچه مرستېنظریه هم تر پوښتنې لاندې راولي، چې وایي  (Big Push) د پراخو مرستوڅېړنه شوې، او وروسته عمومي شوې. ایسټرلي 

هغه پېچلې سیاسي، ټولنیز  او انځورويساده  ډېر استدلال کوي چې دا نظریه پرمختګپدې وباسي. خو هغه  بېوزلۍوزله هېوادونه له ېکولی شي ب
اوږدمهاله وده رامنځته  د پراخو مرستو تزریقتاييدوي چې  نه نظر شواهد دااو اقتصادي عوامل له پامه غورځوي چې په عمل کې اغېزې لري. 

فساد او د سترو پانګوونو سره سره بیا هم دا هېوداونو سوکالۍ ته و نه رسېدل، برعکس  ،دي بېلګې د دې ډول ناکامیو ي. افغانستان او عراقکو 
تپل ، ایسټرلي پر هغو اصلاحاتو هم نیوکه کوي چې له بهر څخه پر هېوادونو . په ورته ډول(Steve, 2021)کړو پياوړی یې اقتصاد  ګړه ییزج

لوري هغه اصلاحات چې د مالکیت له نشتون سر مخ او د محلي اړتیاوو ځوابوونکي او نړیوال بانک له  (IMF) لکه د نړیوال وجهي صندوق، کیږي
" بڼه لري، یعنې د واقعي اصلاحاتو ځای نه نیسي. ایسټرلي پر دې ټینګار کوي چې بازارونه دومره پېچلي دي ص صحیحد " نه وي. ډېری وخت

چې  ی. د کتاب قوي ټکی دا داو همدا ده چې برنامې ډېری وخت ناڅاپي او منفي پایلې زېږوي پلان له لارې نشي کنټرولېدلیچې د مرکزي 
 .پر شواهدو ولاړه انتقادي ارزونه وړاندې کوياو  ، بلکې یوه متوازنهیپر افراطي نظریو ولاړ نه د نوموړی

د مرستندویه بنسټونو د متمرکزیت او د حساب ورکونې د نشتوالي ستونزه    بارنیټ او واکرد ایسټرلي دا استدلال نور لیکوالان هم تکراروي. 
دا د  په نوم یادیږي؛ "بشري مرستو کلب"رابرسېره کوي او وايي چې دغه ناکامي تر ډېره بریده د یوې نږدې تړلې ډلې د اغېز پایله ده چې د 

سیستم پر محور  د شبکه ده چې د ملګرو ملتونومراتبو د سلسلې د غیر دولتي مؤسسو منظمه او دولتونو، مرستندویه ادارو، نړیوالو سازمانونو او 
 .(Barnett & Walker, 2015) ولاړه ده

په ناڅاپی ډول فاسد رژیمونه پیاوړي کولی شي. نوموړی استدلال کوي  مرستې څنګه ۍچې بهرن دا موضوع څېړي، ایسټرلي هم د مویو په څېر
بهرنیو پیسو تکیه  ځای پر پرد ولسونو  ، ځکه چېشي ولسونو ته د حساب ورکونې په برخه کې پر حکومتونو فشار را کم کړي مرستې کولای چې

ته حساب ورکونه پکې په ټیټه کچه لیدل چې خلکو  موندل کیږیشواهد  داسې ګڼافغانستان او عراق کې  مرستو متکي هېوداونه لکهکوي. په 
د ځایي ستونزو لپاره د کور  ه، ایسټرليل لارې په توګد دې ستونزې د حڼل. ځان د خلکو پر وړاندې مسؤل نه ګ خپل وځکه چې چارواک کېده،

  چې د پرمختګ لپاره یې ارزانه او اغېزمنه تګلاره بولي.، دننه طرح شویو حل لارو ملاتړ کوي

د پراختیا لپاره په دودیزه تګلاره کې لویې نیمګرتیاوې په ګوته کوي، خو د نوموړي دوامداره تمرکز لا هم پر سیمه ییزه کچه که څه هم ایسټرلي 
هغه پالیسۍ چې د اقتصادي ودې لپاره مناسب چاپېریال رامنځته  ؛او اغېزمنه حکومتوليه ورکوون پراخ شواهد شته چې که حساب کیږي.پاتې 

 یا حل لارې ییزو اړتیاوو لپاره کوچنۍ کچې ځوابونه نه وي، نو د سیمه هموجود ،ټونه چې د قانون حاکمیت پیاوړی کويکوي او حقوقي چوکا
چې د خلکو ګډون ته وده ورکوي،  بنسټونهټول شموله  ، هغه استدلال کوي  او رابنسن ایسیموغلو .به د اوږدمهاله او دوامدار بدلون لامل نه شي

 & Acemoglu) اصلي سرچینې دياو سوکالۍ د پراخ اقتصادي پرمختګ حاکمیت تأمینوي؛ قانون د ، او دي کويخون د شتمنیو حقونه
Robinson, 2012). 

 ګټه دې ته په کتو چې نړیوال پرمختګ تر ډېره د بریالیو تجربو څخه د زده کړې، د ځايي وړتیاوو د نشتون پر مهال د بهرنیو متخصصینو څخه په 

 او د غوره کړنو یا تګلارو د بیا کارونې پر بنسټ ولاړ دی، نو د ایسټرلي له لوري وړانديز شوې پر کورنیو سرچینو متمرکزه تګلاره بشپړه  اخیستنې
د دې  ، خوو پر بنسټ پياوړي استدلال وړاندې کويشواهد وړاندې د تګلارې پر« لوري ته ښکته څخهپورته له »که څه هم دا کتاب نه ښکاري. 

ګلارو  له پورته څخه ښکته لوري ته او له ښکته څخه پورته لوري ته تر منځ؛ منځنۍ تګلاره نه وړاندې کوي چې ذکر شوې دوه نورې دوو ت
له پورته څخه ښکته وې افراطي لارې )انګیرنه پیدا کوي چې ایسټرلي له یدا تګلارې سره ونښلوي. د داسې یوې مدغم شوې تګلارې نشتون 

 غوره کړې ده.( له ښکته څخه پورته لوري تهفراطي لاره )ا څخه بله( لوري ته

 یو میلیارد فقیران  ۲.۳

هېوادونو کې ژوند کوي او  ۵۸نوښتګتر او مخکښ اثر کې پر هغه یو میلیارد تر ټولو بېوزلو خلکو تمرکز لري چې د نړۍ په پال کولیېر په خپل 
نوموړی  اثر کې دېڅه هم په  که . (Collier, 2009) چې ولې تر ټولو بېوزله هېوادونه ناکامیږي، او په تړاو یې څه کول پکار دي ياستدلال کو 

وړې د بهرنۍ مرستې موضوع د مویو او ایسټرلي په څېر په مستقیم ډول نه څېړي، اما د بسپنه ورکوونکو د مالي مرستې په اړه یې څرګندې او پیا
 د دې بیاکتنې له موضوع سره نښلوي. ادعاوې یې

په وچه ( ۳طبیعي سرچینې، )( ۲، )اخ و ډب/شخړه( ۱) چې " بوليدامونه بېوزلۍيې د " کولییروړاندې کوي چې  بنسټیزې ستونزې کتاب څلور
اړخیزه څېړنه  هردام د هر  نوموړی پر عنوانو یې سره ویشي. ناوړه حکومتداري او کوچني هېوادونه( ۴ناوړه ګاونډیان، او ) کې ایسار هېوادونه او

. هغه وړاندېز کوي چې په هد پایلههم یې  او لامل د بېوزلۍاستدلال کوي چې کورنۍ جګړې هم  یرله شخړې څخه کوي. کولی یې کوي، پیل
پیل شي څو هېوادونه ثبات دغو هېوادونو کې باید جګړې پای ته ورسېږي او د جګړې وروسته د بیا رغونې چارې د نړیوالو مرستندویانو لخوا 

په طبیعي  ر یکولی  ،باندې تمرکز پر مهال"ډچ ناروغۍ"  اقتصادي ستونزو دونکوېزېز د طبیعي سرچینو پر زیات استخراج د اتکاء له امله  .ومومي
کمزورې کړې او هېوادونه ه ؛ ولسواکي او حساب ورکونRent Seeking)له ارزښت پرته د ګټې ترلاسه کولو )او  سرچینو بډایه هېوادونو کې فساد

ه وچپه د اقتصادي بقا لپاره په مبارزه کې پرېښي دي. د جغرافیې پر اهمیت ټینګار کوي او وایي هغه هېوادونه چې  د پراخو شتمنیو سره سره یې
. د هغه ه جدي ستونزو سره مخ ديپاره لل پرمختګد  د نشتون له امله لاسرسيد لارو ته  یزوسوداګر مندریزود ساو  اووزیربن وښ د ؛دي کی پراته
 دامونو څخه د خلاصونلامل کېږي. د دې ټولو  بنسټونو ومدېریت، او کمزور  اقتصادي ناسم د فساد، وليحکومت کمزورېدا ده چې  ادعاوروستۍ 

 و اړتیا ده.بهرنۍ مرست د ته فقیرانو میلیارد يوباور لري چې  پر دې کولیېر لپاره

بېوزلۍ د دامونو او پر وړاندې یې د مبارزې لپاره د وړاندیز شویو لارو په برخه کې تر ډېره عمومي بڼه لري. د کتاب بیاکتنه، په ځانګړي ډول د 
عبارت، په بل له مخې څېړلي دي.  ېتګلار  دښکته لوري  څخه او له پورته دا ستونزې په یو څه سطحي لید، کولیېر ته پام وشي ادعا که د ایسټرلي

. د هغه دا شي لامل دوامد له پامه غورځولو  باریکیوه دې برخه کې د شته پ شي کولی چې وړاندې کوي لیدلوری یوه پراخ فقیرانو میلیارد يود 
ته ورته  استعماري چلندی د مدېریت لپاره یو نو  ود شخړ ، وکړيدې چې بهرنیان دې د شخړو په حل کې ښکېل شي او آن پوځي مداخله  ټینګار

 د ځايي ظرفیت په ګډون سیاسي پخلاینې-د مدني ټولنې، سیاسي ګوندونو، ځايي اصلاحاتو، او ټولنیزنوموړی  په داسې حال کې چېښکاري. 
د بهر څخه کلونو تجربې ښیي چې له  ۷۵له کوریایي جګړې څخه نیولې تر ویتنام، افغانستان او عراق پورې، د تېرو نږدې له پامه غورځوي.  رول

په  وپرمختیایي مرست یوبهرن لکه څه ډول چې مویو په ټینګه استدلال کړی دی،، سربیره پر دې. دي ناکامې شوې بیا بیا ځلېشخړو د حل هڅې 
نې وړاندې کوي چې تر ټولو زیانم عمومي انځور ننګونو په اړه یو بنسټیزو، کتاب د هغو ټولو نیوکو هم پایلې نه دي ورکړې. سره له دې افریقا کې

 .ټولنې ورسره مخ دي

مرستې د  ۍبهرن نوموړی ،یبنسټ ولاړ د د چمتو کولو پر ومرست نیوستونزمنو هېوادونو لپاره د بهر بنسټيز استدلال،  له دې امله چې د کولیېر ټول
هوښیارې مرستې او خو نوموړي د بېوزلۍ د دامونو ماتولو په موخه د هېوادونو د پرمختګ لپاره یوه مهمه سرچینه بولي.  انمنونړۍ تر ټولو زی

له جګړې  د ځپلو هېوادونو کېپه جګړهباید  هېوادونه بسپنه ورکوونکيهغه وړاندېز کوي چې  اصطلاحات رامنځته کړې. ستراتېژیکې مرستې
خپل وړاندېز کې  پهسره له دې هم،   په برخه کې پانګونه وکړي. او د بنسټونو د جوړولو ښه کولود چاپېریال  د پالیسي رغونې،بیاوروسته د پای 

د یو اقتصادپوه لیدلوری  هډېر تر  په کتاب کې هغه .تګلارې باندې د کتاب په ټول بهیر کې ټینګ پاتې کیږي ته ښکته لوري څخه تر پایه له پورته 
، سیاسي يز او سیاسي پرمختګ مسله له پامه غورځوي چې مدني ازادهغه د ټولنی چې پراختیا ته یوازې د اقتصادې ودې له زاویې ګوري.، لري

په خپل فلسفي اثر کې د پرمختګ د وسیلې او د  هم . امرتیا سینمنوي؛ او د انساني پرمختګ بنسټ جوړويډاډ ديګډون، او د فکر او بیان آزا
 .Sen, 2001)موخې په توګه د بشري آزادۍ پلوي کړې 

لید نوموړی په لید کې له مویو دا . ودې سره یو ځای شي لهنړیوالې سوداګرۍ  د مرستې ۍبهرن د دوامداره پرمختګ لپاره باید کولیېر باور لري چې
د لپاره د صادراتو نړیوال ملاتړ او همدارنګه د بهرنیو مستقیمو پانګونو غوښتنه کوي. که څه هم  یو ملیارد فقیرانود  سره ګډوی. په دې معنا چې

تولید لپاره اړینه ده. همدارنګه،  په معیار برابر دا ښه مفکوره ده، خو کتاب د هغه بشري پانګې اړتیا ته نه ګوري چې صادراتو  پلوهتیوري له 
چې کولیېر پرې  ،شرطونه دي اساسي خلاوې، زیربنا، پور ته لاسرسی، او انرژي د صنعتي کېدو لپاره تقنینيتشې،  جوړښتي ستونزې، د پالیسي

 .چلند د اقتصادي ودې سرچینه بولي یتړونونه او ځانګړ  امتیازي سوداګرۍ غور نه کوي او یوازې د نړیوال بازار لخوا د

وي. یو قوي بنسټ برابر  په کچه د بحثونو او مناظرو لپاره پالیسي پالیسي پر بنسټ ولاړ یو پياوړی اثر دی چې دد د کولییر دا کتاب  په ټولیزه توګه،
ذهنیت ته په کتو سره، دا اثر  «زه په هر څه پوهېږم»بسپنه ورکوونکو ټولنې د بېروکراتیک چلند، له پورته څخه ښکته لوري ته تګلارې، او خو د 

 .. له همدې امله، دا کتاب باید د مویو او ایسټرلي له آثارو سره یو ځای ولوستل شيښایي د ځایي بنسټونو یا ظرفیت ارزښت کم کړي

 پایله .۳

 پوهانو د راهیسې لسیزو د و په اړهز ېاغ منفي او ېمثبت وهغ د او ونډه، مرستو بهرنیو دپه موخه  پرمختګ ټولنیز او اقتصادي وړلو، منځه له بېوزلۍ د
دا  ادعا  دریځمخالف  یو د چې کې حال داسېه پتل یوه ننګونه وه.  منسوبول پایلوپراختیايي چارو متخصصینو لپاره د  د. بحث روان دی ترمنځ

فلج  ده چې بهرنیو مرستو د مرستې پرځای تړاو رامنځته او د پراختیايي اړتیاوو  لپاره د دوامدارې حل لارې د لټون په موخه یې ځایي وړتیاوې
و ونډه د دې لامل مرست یړبهرن د چې سره مخ شوي دي استدلالله   (counterfactual) فرضیې متقابلې کړي دي. مخالف دریځ لرونکي د هغې

 شمېر ګڼچې والي پدېده ډېره پېچلې ده؛ د وروسته پاتې .بولي چې بېوزله هېوادونه یې د تر ټولو بدو پایلو سره له مخېدو څخه ژغورلي دي
ه ټکان ورکونکې اساسي لاملونه او د هر ځای له ځانګړي وضعیت سره تړاو لري. له بلې خوا، وروسته پاتې ټولنې عموماً دومره نازکې وي چې یو 

نې و د دې سبب کېږي چې د یو ټاکلي وضعیت په اړه د شوې پانګو بلاخره چې  شي کولی کلونو لاسته راوړنې له ګواښ سره مخهغوی د پېښه د 
 .د کیفیت او کمیت په اړه شکونه ډېر شي

کتابونو لیکوالان  یودرېدغو ، او علمي بحث لپاره ځای شته. د و، شننو، ارزونو، لا هم د څېړنپوښي مرستې ۍچې بهرنو پېچلو شرایطو له امله د هغ
اغېزمنې دي؟ درې واړه  نۍ بڼهمرستې په اوس ۍایا بهرنخو د ټولو ترشا یوه ګډه پوښتنه پرته ده: ، ارزويد بهرنیو مرستو اغېزمنتیا له بېلابېلو لیدلورو 

 بسپنه ورکوونکود څېړونکو او دا  . زیاته شيیې ګلاره جوړه شي ترڅو اغېزمنتیا په دې موافق دي چې د بهرنیو مرستو د رسولو لپاره باید نوې ت
چې د ځایي اړتیاوو یادونه ده چې د بهرنیو مرستو دودېزه تګلاره له سره وارزوي او د اصلاحاتو داسې اجنډا جوړه کړي یوه مهمه لپاره پر وخت 

و بنسټیزو اصلاحاتو، د پالیسي جوړونې، او د عامه خدمتونو د وړاندې کولو له بهیر یرهبرۍ او طرحه شو محليمحوره ځوابونه، د پر بنسټ، وخت
د ځايي اړتیاوو لپاره عملي  برنامېاو انعطاف منونکې تګلاره باید په بهرنیو مرستو کې شامله شي ترڅو اختیايي برنامو تطبیقي د پر  .سره تړلي وي

ف ل شي څو د هدکارو او پیاوړتیا لپاره و  نېد پېژند و وړتیاووپانګه باید د ټولنو اقتصادي ځانګړ  بسپنه ورکوونکودې، د  . سربېره پراو اغېزمنې شي
 بدیلې اقتصادې لارې پراختیا ومومي.هېوادونو او ټولنو لپاره  وړ

څو د وروسته پاتې او بېوزلو  رتیو ملیارد فقیران ولولي،  لوستونکی دې لومړیسپارښتنه کېږي چې  ،ترمنځ د شته تړاو له املهکتابونو  یود دې درې
عملیاتي یا د تطبیق څو ستل شي، تر ولو پوستي پېټی  هېوادونو د اړتیاوو په اړه د پالیسۍ په کچه پوهه ترلاسه شي. له دې وروسته دې  د سپین

اثر  حالت ننګونکي هد موجود، او دریځ لرونکی ، مخالفمړې مرستې؛ پاروونکی   .نیو واقعیتونو په تړاو ښه پوهاوی حاصل شيځمک اړونده د
. همدارنګه، د دغو درېیو پوهانو استدلالونه باید د هغو نورو پوهانو له نظرونو سره، چې په دې مقاله کې یاد شوي، دې تر ټولو وروسته ولوستل شي

 .پرتله او وازمویل شي، تر څو د بهرنۍ مرستې په اړه یو متوازن او انتقادي دریځ خپل شي

پالیسیو پر تحلیل تمرکز لري. موږ څېړو چې د  د زابلي مرکز د افغانستان او سیمې پر اقتصادي څېړنو او د

افغانستان تجربې په ورته شرایطو لرونکو اقتصادونو کې څنګه ګټورې تمامېدای شي او افغانستان د دغو 

  .هېوادونو له تجربو څخه څه زده کولای شي

ځای د شخصي په افغانستان او ورته هېوادونو کې اقتصادي بحثونه ډېر ځله د مسلکي پوهې او تخصص پر 

نظرونو پر بنسټ ترسره کېږي. موږ د اقتصادپوهانو او متخصصینو غږ پیاوړی کوو او د هغوی نظرونو او 

  .څېړنو ته د خپرېدو زمینه برابروو، څو پرېکړې د شواهدو او کره معلوماتو پر بنسټ وشي

پرېکړو ملاتړد شواهدو پر بنسټ د · د متخصصینو د غږ پیاوړتیا · د اقتصادي څېړنو پرمختګ   


